
ஶ்ரீஸுத³ர்ஶநஸ்தோத்ரம்

ஸுத³ர்ஶந மஹாஜ்வால ப்ரஸீத³ ஜக³த:³ பதே ।
தேஜோராஶே ப்ரஸீத³ த்வம் கோடிஸூர்யமிதப்ரப⁴ ॥ 1॥
அஜ்ஞாநதிமிரத்⁴வம்ஸிந் ப்ரஸீத³ பரமாத்³பு⁴த ।
ஸுத³ர்ஶந நமஸ்தேऽஸ்து தே³வாநாம் த்வம் ஸுத³ர்ஶந ॥ 2॥
அஸுராணாம் ஸுது³ர்த³ர்ஶ பிஶாசாநாம் ப⁴யங்கர ।
ப⁴ஞ்ஜகாய நமஸ்தேऽஸ்து ஸர்வேஷாமபி தேஜஸாம் ॥ 3॥
ஶாந்தாநாமபி ஶாந்தாய கோ⁴ராய ச து³ராத்மநாம் ।
சக்ராய சக்ரரூபாய பரசக்ராய மாயிநே ॥ 4॥
ஹதயே ஹேதிரூபாய ஹேதீநாம் பதயே நம: ।
காலாய காலரூபாய காலசக்ராய தே நம:॥ 5॥
உக்³ராய சோக்³ரரூபாய க்ருத்³தோ⁴ல்காய நமோ நம: ।
ஸஹஸ்ராராய ஶூராய ஸஹஸ்ராக்ஷாய தே நம:॥ 6॥
ஸஹஸ்ராக்ஷாதி³ பூஜ்யாய ஸஹஸ்ராரஶிரஸே நம: ।
ஜ்யோதிர்மண்ட³லரூபாய ஜக³த்த்ரிதய தா⁴ரிணே ॥ 7॥
த்ரிநேத்ராய த்ரயீ தா⁴ம்நே நமஸ்தேऽஸ்து த்ரிரூபிணே ।
த்வம் யஜ்ஞஸ்த்வம் வஷட்கார: த்வம் ப்³ரஹ்மா த்வம் ப்ரஜாபதி:॥ 8॥
த்வமேவ வஹ்நிஸ்தவம் ஸூர்ய: த்வம் வாயுஸ்த்வம் விஶாம்பதி: ।
ஆதி³மத்⁴யாந்த ஶூந்யாய நாபி⁴சக்ராய தே நம:॥ 9॥
ஜ்ஞாநவிஜ்ஞாநரூபாய த்⁴யாந த்⁴யேயஸ்வரூபிணே ।
சிதா³நந்த³ஸ்வரூபாய ப்ரக்ரு’தே: ப்ரு’த²கா³த்மநே ॥ 10॥
சராசராணாம் பூ⁴தாநாம் ஸ்ரு’ஷ்டிஸ்தி²த்யந்தகாரிணே ।
ஸர்வேஷாமபி பூ⁴தாநாம் த்வமேவ பரமாக³தி:॥ 11॥
த்வயைவ ஸர்வம் ஸர்வேஶ பா⁴ஸதே ஸகலம் ஜக³த் ।

த்வதீ³யேந ப்ரஸாதே³ந பா⁴ஸ்கரோऽஸ்மி ஸுத³ர்ஶந ॥ 12॥
த்வத்தேஜஸாம் ப்ரபா⁴வேந மமதேஜோ ஹதம் ப்ரபோ⁴ ।
பூ⁴யஸ்ஸம்ஹர தேஜஸ்த்வம் அவிஷஹ்யம் ஸுராஸுரை:॥ 13॥
த்வத்ப்ரஸாதா³த³ஹம் பூ⁴ய: ப⁴விஷ்யாமி ப்ரபா⁴ந்வித: ।
க்ஷமஸ்வ தே நமஸ்தேऽஸ்து அபராத⁴ம் க்ரு’தம் மயா ।
ப⁴க்தவத்ஸல ஸர்வேஶ ப்ரணமாமி புந: புந:॥ 14॥
இதி ஸ்துதோ பா⁴நுமதா ஸுத³ர்ஶந:ஹதப்ரபே⁴ணாத்³பு⁴த தா⁴ம வைப⁴வ: ।
ஶஶாம தா⁴ம்நாதிஶயேந தா⁴ம்நாம் ஸஹஸ்ரபா⁴நௌ க்ரு’பயா ப்ரஸந்ந:॥ 15॥
॥ இதி ஶ்ரீகும்ப⁴கோணமாஹாத்ம்யே ஶ்ரீஸூர்யக்ரு’த ஶ்ரீஸுத³ர்ஶநஸ்தோத்ரம்
ஸம்பூர்ணம் ॥

Encoded and proofread by Musiri Janakiraman mnjraman at hotmail.com

From page 924, Part II of Sri Jayamangala Stotram, 2nd Edition 2004

[Publishers Ms. N. Subhadra and Co., 1 Second Cross, Maravaneri,

Salem 636 007 (Ph: 0427-2415873); Sri Anantarama Dikshithar Athishtanam Trust

shrIsudarshanastotram

pdf was typeset on February 2, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

